Fundur um kolefnismál haldinn 9. október 2007 að Rjúpnasölum 14 í Kópavogi kl. 11:00

Mættir til fundarins eru: Þórarinn Svavarsson, Rafn F. Johnson, Björn Ármann Ólafsson, Daði Már Kristófersson og Reynir Ásgeirsson sem reit fundargerð. 

Rætt var um mikilvægi þess að fá eignarrétt skógarbænda viðurkenndan á bindingu kolefnis í skógum sínum.

Björn Ármann taldi nauðsynlegt að fara í viðræður við ríkið um greiðslur til skógarbænda fyrir þann kvóta sem nýlega var úthlutað til stóriðju.

Klukkan 13:00 kom Sigurður Jónsson til fundarins.

Skógur sem ræktaður er eftir 1990 til 2007 er að binda að talið er um 120 þúsund tonn af kolefni á ári. (30 þúsund ha. af skógi miðað við 4,4 tonn pr. ha).

Sigurður sagði frá viðræðum sínum við Landbanka Íslands sem hefur áhuga á að hafa milligöngu í væntanlegum viðskiptum aðila með kolefniskvóta. 

Þröstur  taldi að LSE þyrfti að mótmæla úthlutun ríkisins á kvóta án samráðs við skógarbændur sem munu binda þetta kolefni á tímabilinu. Ríkið er búið að ráðstafa bindingunni.

Fundi lauk um klukkan 14:30.

                                                              Reynir Ásgeirsson

Endanleg yfirlýsing sem send var er svohljóðandi:

                                                                          Miðhúsum 15. okóber 2007 

Umhverfisráðherra

Þórunn Sveinbjarnardóttir

Umhverfisráðuneytinu

Skuggasundi 1

150 Reykjavík

Efni; Mótmæli Landssamtaka skógareigenda við úthlutun losunarheimildum gróðurhúsalofttegunda af hálfu stjórnvalda þann 28. september 2007

Þann 28. september s.l. var tilkynnt um úthlutun ríkisins á losunarheimildum til stóriðju á árunum 2008-2012 skv. lögum um losun gróðurhúsalofttegunda nr. 65/2007. Að hluta urðu þær losunarheimildir til við bindingu kolefnis í skógi sem ræktaður hefur verið síðan 1990. 

Meirihluti þess skógar er á bújörðum og er eign þeirra sem þar búa og/eða eiga viðkomandi land. Afurðir skóganna, þ.m.t. kolefnisbinding, eru einnig eignir viðkomandi skógareiganda þar til þær eru seldar. Engin sala á kolefnisbindingu skóga hefur átt sér stað frá skógareigendum til ríkisins og hefur ríkið því úthlutað losunarheimildum sem það hafði ekki eignarrétt á, m.ö.o. ráðstafað eignum annarra.

Landssamtök skógareigenda mótmæla þessari ráðstöfun og viðurkenna ekki rétt ríkisins til úthlutunar losunarheimilda sem byggðar eru á bindingu kolefnis í skógum skógareigenda.  Ennfremur telja Landssamtökin að skógareigendur hafi fullt frelsi til að ráðstafa að vild losunarheimildum sem skapast við kolefnisbindingu í skógum þeirra

F.h.  Landssamtaka skógareigenda

Edda Kr. Björnsdóttir, formaður LSE

Miðhúsum,

700 Fljótsdalshéraði.

Afrit sent Landbúnaðarráðherra Hr. Einari Kr. Guðfinnsyni.

